[image: image1.jpg]Nafarroako Gobierno
Gobernua de Navarra





Azaroaren 17a
EH Bildu Nafarroa taldeari atxikitako foru parlamentari Maiorga Ramirez Erro jaunak idatziz erantzuteko galdera egin du N-121-A errepideko Sunbillako bidegurutzeari buruz (9-17/PES-00221). Honako hau da Garapen Ekonomikorako kontseilariak informatu beharrekoa:
GALDERA
“Honako hau jakin nahi dut N 121- errepideko Sunbillako bidegurutzeari buruz:
· Nafarroako Gobernuak errepide-tarte horretan zer egiteko asmoa du?”
ERANTZUNA
N-121-A Iruña-Behobia errepidea bere osotasunean aztertzeko eta hobekuntza-jarduketak planteatzeko, Garapen Ekonomikorako Departamentuak 2014an zehar aldez aurretiko azterlan bat egin zuen, honako izen hau izan zuena: “N-121-A Iruña-Behobia interes orokorreko errepidearen funtzionamenduari buruzko azterlan teknikoa”.
Horren ondorio gisa N-121-A errepidearen funtzionamendua hobetzeko jarduketa orokor batzuk proposatu ziren; horien artean dago dauden bidegurutzeak aldatzea, mugimenduak seguruagoak izan daitezen.
Azterlanaren gomendioetan oinarrituta, 2016. urtean zehar “N-121-A Iruña-Behobia errepidearen aldaketaren azterlana, 5+550 kilometro puntutik (Ezkabako tunelak) 68+440 kilometro puntura (Gipuzkoako probintziaren muga)” lana egin da. Horren helburua da bide osoaren diseinua bateratzea, eta asmoa izan da, gainera, ibilgailu arinen zirkulazioa erraztea, ibilgailu astunen trafiko handiaren aurrean, eta baliabide ekonomikoak optimizatzea.
Behin barneko azterlana amaituta, zeinean plantaren eta altxatuaren jarraibide orokor homogeneoak zehaztu baitira N-121-A errepide osorako, eraikuntza-proiektuaren fasean garatu beharko direnak, errepide osoaren eraikuntza-proiektuen idazketa lizitatu da, bost proiektu bereizitan (loteak) zatituta, eta aldez aurretiko baldintza batekin: obrak noiz eta zer ordenatan egiten diren alde batera uzita, identitate propioa duen bide homogeneo bat izatea.
· 1. lotea: “N-121 A errepidea 2+1 bide bihurtzeko proiektua, 5+550 kilometro puntutik (Ezkabako tunelen biribilgunea) 10+500 kilometro puntura (Olabeko zeharbidea)”.  
· 2. lotea: “N-121 A errepidea 2+1 bide bihurtzeko proiektua, 10+500 kilometro puntutik (Olabeko zeharbidea) 22+500 kilometro puntura”.
· 3. lotea: “N-121 A errepidea 2+1 bide bihurtzeko proiektua, 22+500 kilometro puntutik 40+500 kilometro puntura”.
· 4. lotea: “N-121 A errepidea 2+1 bide bihurtzeko proiektua, 40+900 kilometro puntutik 52+430 kilometro puntura (Arrigazteluko tunelaren hegoaldeko ahoa)”.
· 5. lotea: “N-121 A errepidea 2+1 bide bihurtzeko proiektua, 52+670 kilometro puntutik (Arrigazteluko tunelaren hegoaldeko ahoa) 68+440 kilometro puntura (Gipuzkoako probintziako muga)”.
Gaur egun, loteak esleitzeko fasean daude, eta esleipen-hartzaileek zortzi hilabeteko epea dute proiektuak idazten amaitzeko. Sunbillako hirigunerako sarrerako hegoaldeko biribilgunea 49+300 kilometro puntuan dago (4. lotea), eta errepide osoaren irizpide komunen arabera aurrediseinatuta dago.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2017ko azaroaren 16an.

